PROBLEMA DE PORCINO  
En base á orientación zootécnica, existen diferentes tipos de ganderías porcinas: de selección, de multiplicación ou de produción. As últimas divídense á súa vez en:
1. Explotacións de ciclo pechado. Realizan todo o proceso produtivo (Cría, recría e cebo) na mesma explotación e utilizando unicamente a produción propia.
2. Explotacións de venda de leitóns e/ou primais: O proceso limítase á cría ata a desteta e/ou á recría para o seu cebo posterior en cebadeiros autorizados.
3. Tipo mixto: Son explotacións similares ás de ciclo pechado, pero poden transferir parte dos seus leitóns a cebadeiros autorizados.
4. Cebadeiros: Dedicados ao cebo de animais con destino ao sacrificio.

Nas explotacións de tipo 1 2 ou 3, o gando porcino pode xestionarse mediante “parideira continua” ou mediante “parideira planificada”.
 A parideira planificada correspóndese coa chamada planificación por LOTES, e acostuma realizarse en sistemas intensivos. 


PARIDEIRA CONTINUA

Problema 1. Calcular o número de prazas que deben ter dos diferentes aloxamentos dunha explotación porcina de ciclo pechado de 50 cabezas con parideira continua.

n = O/Ip x N

Sendo:
n = nº prazas dun aloxamento
O = Tempo de ocupación desa praza
Ip = Intervalo entre partos
N = Nº de animais a aloxar en total

Intervalo entre partos
Ip = X + L + Id-c =  114 + 28 + 7 = 149 días 

Sendo:
X = Duración da xestación (Debes coñecelo. En porcino 114 días)
L = Duración da lactación (Debes coñecelo. En porcino intensivo as crías déixanse coas nais mínimo 21 días. 28 días tamén é bastante normal)
Id-c =  Intervalo desteta-cubrición (Debes coñecelo. 7 días)


 Ocupación da sala partos e lactancia

As nais vanse a esta sala 3 días antes de parir e mantéñense alí cos leitóns os 28 días de lactación. Despois faise un baleiro sanitario de 7 días (todo dentro-todo fóra), pois son aloxamentos individuais, polo que o tempo que está ocupada a sala es:

O = A + L + D = 3 + 28 + 7 = 38 días


Nº prazas de parideiras 

n = O/Ip x N = 38/149 x 50 = 0.255 x 50 = 12,75 prazas

A explotación deberá ter 13 prazas de parideira.


Nº prazas para porcas baleiras

Para calcular o número de prazas de porcas baleiras debemos saber que a ocupación neste caso será o tempo que están baleiras, é dicir,  o intervalo desteta cubrición (7 días) máis a duración de polo menos 1 ciclo reprodutivo (21 días) (-> espérase para confirmar a preñez a verificar que a porca non sae en celo).

n = O/Ip x N = (7+21)/149 x 50 = 9,3 prazas

A explotación deberá ter 10 prazas para porcas baleiras.

Nº prazas para porcas xestantes

Permanecerán nesta área: 114-21-3= 90 días (tempo de xestación menos o ciclo estral que permanecen na zona de baleiras, menos os 3 días antes do parto nos que xa se levan para a sala de partos)

n = 90/149x50 = 30,2 prazas  

A explotación deberá ter 30 prazas para porcas baleiras.

Dado que son o resto de femias , tamén podemos facer os seguinte cálculo: 50 – 12,75 – 9,3 = 27,95 femias

A explotación deberá ter 28 prazas para porcas baleiras.

Leitoneiras

Transición

Este período ten unha duración de entre 65-70 días. Supoñendo 66 días e unha media de 8 leitóns por nai (Estes 8 son quitando abortos, mortalidade perinatal, etc. É dicir, os que sobreviven trala lactación):

50 nais x 8 leitóns/nai = 400 prazas para leitóns en transición.


n = O/Ip x N = (66 + 7)/149 x 400 = 195,9 prazas

A explotación deberá ter 196 prazas para leitóns en transición.

Como acostuman poñerse 10 leitóns por gaiola:  196/10 = 19,6 gaiolas, redondeando 20 gaiolas.

Cebo			

n = O/Ip x N = (86 + 7)/149 x 400 = 249 prazas

A explotación deberá ter 250 prazas para porcos de cebo

















PARIDERA PLANIFICADA/POR LOTES

Este sistema de xestión realízase co obxectivo de maximizar o número de partos, e polo tanto de leitóns, ao ano.
Neste tipo de explotacións o movemento de animais dunhas salas a outras acostuma ser un día á semana estipulado, por exemplo os luns, para facilitar o manexo e que todo cadre, é dicir, que os porcos de cebo saian para matadeiro xusto unha semana antes de que entren os de transición, e eses 7 días de en medio faise un baleiro sanitario. Desta maneira se faise rendible ao máximo a explotación.

Problema 2. Calcular o número de lotes óptimo para xestionar unha explotación porcina de ciclo pechado de 50 cabezas con parideira planificada.

Intervalo entre partos
Ip = X + L + Id-c =  114 + 25 + 7 = 146 días 

Sendo:
X = Duración da xestación (Debes coñecelo. En porcino 114 días)
L = Duración da lactación (Debes coñecelo. En porcino intensivo as crías déixanse coas nais mínimo 21 días. 28 días tamén é bastante normal. Para este problema imos coller 25 días.
Id-c =  Intervalo desteta-cubrición (Debes coñecelo. 7 días)

Polo tanto, o número máximo de partos posibles por ano será:   

Nº Partos = 365/Ip = 365/146 = 2,5 partos/ano 
 
Ocupación da sala partos e lactancia
As nais vanse a esta sala 3 días antes de parir e mantéñense alí cos les leitóns 25 días de lactación. Despois faise un baleiro sanitario de 7 días (todo dentro-todo fóra), polo que o tempo que está ocupada a sala é:

O = A + L + D = 3 + 25 + 7 = 35 días

Nº Partos = 365/35 = 10,42 partos/ano

Nº Lotes = 10,42/2,5 = 4,16 lotes     

Neste caso habería que pensar que ocorre se redondeamos a 4 e a 5:

Se redondeo a  4 lotes:		10,42 / 4=2,6 partos/lote

Se redondeo a  5 lotes:		10,42 / 5=2 partos/lote

Por lo tanto selecciono 4 lotes, xa que o número de partos po ano será maior neste caso.


Problema 3. Calcular o número de prazas que deben ter os diferentes aloxamentos da explotación porcina anterior de 50 cabezas con parideira planificada.


Cantas porcas haberá en cada lote?

O ideal para o manexo son lotes de entre 6-24 porcas

50 cabezas / 4 lotes =12,5 porcas   Redondeando, deseñaremos as instalacións para lotes de 13 porcas.


Nº Parideiras

Serán necesarias as mesmas prazas que porcas hai en 1 lote, é dicir 13 prazas.


Nº Prazas para porcas baleiras

Neste caso as porcas baleiras tamén serán as de 1 lote, 13 prazas.


Nº Prazas para porcas xestantes

Coincidirán xestantes os 4 lotes de maneira simultánea, cada un nun momento da xestación diferente:

114 días de xestación / 35 días = 3,25 lotes     

É dicir, os 4 lotes coinciden, polo tanto haberá 50 prazas para nais xestantes.


Nº  Prazas para leitóns

Transición

Este período ten unha duración de entre 65-70 días. Supoñendo 69 días coincidirán nas instalacións os leitóns de 2 lotes:

69/35 = 2 lotes

Polo tanto, supoñendo unha media de 8 leitóns por nai (Estes 8 son quitando abortos, mortalidade perinatal, etc. É dicir, os que sobreviven trala lactación):

A explotación deberá ter: 	
13 nais x 8 leitóns/nai x 2 lotes = 208 prazas para leitóns en transición.

Como acostuman poñerse 10 leitóns por gaiola:  208/10 = 20,8 gaiolas, redondeando 21 gaiolas.


Cebo

Este período ten unha duración de entre 85-90 días. Supoñendo 86 días coincidirán nas instalacións os leitóns de 3 lotes:

86/35 = 3 lotes

Polo tanto, supoñendo unha media de 8 leitóns por nai:

A explotación deberá ter: 	

13 nais x 8 leitóns/nai x 3 lotes = 312 prazas para porcos de cebo.

